Utusan Borneo: 29 Oktober 2026
Pemandu e-hailing cabul kehormatan kenalan wanita dipenjara dua tahun

KUCHING: Seorang pe-
mandu e-hailing dijatuhi hu-
kuman penjara dua tahun di
'~ Mahkamah Majistret di sini,
semalam selepas mengaku
bersalah mencabul seorang
kenalan wanita berusia 19
tahun dalam satu kejadian
pada 23 Oktober lalu.

Lim Soon Kien, 35, yang
tidak diwakili peguam,
membuat pengakuan itu
di hadapan Majistret Ling
Hui Chuan sebaik didakwa
mengikut Seksyen 354 Ka-
nun Keseksaan.

Seksyen berkenaan mem-

bawa hukuman penjara se-
hingga 10 tahun atau denda
atau sebat, atau mana-mana
daripada dua seksaan terse-
but, jika sabit kesalahan.

Mahkamah memerin-
tahkan hukuman penjaraitu
untuk dikuatkuasakan mulai
semalam.

Mengikut pertuduhan,
Lim didakwa melakukan
kekerasan jenayah dengan
niat untuk mencabul kehor-
matan mangsd dalam satu
kejadian pada 23 Oktober
2026, sekitar jam 6.40
petang di dalam sebuah

kereta yang diletakkan di
belakang hostel sebuah kolej
di Pine Square, Jalan Batu
Kawa di sini.

Berdasarkan keterangan
kes, mangsa bertemu den-
gan Lim yang dikenalinya
melalui sebuah platform
perkhidmatan e-hailing
pada hari kejadian.

Ketika berada di dalam
sebuah kereta, Lim ber-
tindak mencabul kehor-
matan mangsa, antara lain
mencium pipi dan dahi
mangsa.

Mangsa beberapa kali

melarang Lim berbuat
demikian, namun Lim tidak
mengendahkan mangsa,
sehinggalah mangsa berjaya
melepaskan diri.

Susulankejadianitu,lapo-
ran polis dibuat dan Lim
ditangkap pada 24 Oktober
2026.

Hasil siasatan mendapati
Limsengaja melakukan per-
buatan mencabul kehorma-
tan mangsa.

Pendakwaan dilakukan
oleh Timbalan Pendakwa
Raya Ahmad Fauzulutfi
Suriani.



